Ftuh Sena Forensi 1 Ottubru 2013

Ecécellenza President ta’ Malta,
Onorevoli Segretarju Parlamentari Risponsabbli mill-Gustizzja,

Onorevoli Shadow Minister ghall-Ekonomija, Investiment u Intraprizi
Zghar, Mario de Marco,

Sinjuri Prim Imhallfin Emeriti u Imhallfin Emeriti,
Sur Avukat Generali,

Sur President tal-Kamra tal-Avukati,

Sur President tal-Kamra tal-Prokuraturi Legali,
Sinjuri Avukati u Prokuraturi Legali,

Sinjuri,

Wasalna ghal sena gdida ta’ hidma gudizzjarja. Din hi I-ewwel sena li
fiha ghandi I-pjacir li nilga’ maghna fdin I-okkazjoni lill-Onorevoli
Segretarju Parlamentari Owen Bonnici. Beda I-hidma politika tieghu
bhala responsabbli mill-Gustizzja b’hafna grinta u entuzjazmu. Ghandi |-
pjacir nghid |i stabbilejna bejnietna relazzjoni tajba hafna
b’komunikazzjoni kontinwa bejnietna u turija ta’ rispett reciproku. L-
Onorevoli Bonnici wera |i minkejja I-kritka kontinwa li I-Gudikatura
tirrinfac¢ja kuljum, minn min huwa nfurmat u minn min mhux, huwa
japprezza I-hidma tal-Gudikatura sabiex bil-mezzi li joghgbu jipprovdilha
|-Ezekuttiv taghmel minn kollox biex tamministra I|-gustizzja fi zmien
ragonevoli. Ghalkemm kien kritiku tas-sitwazzjoni li tezisti llum, i
oggettivament ma hix accettabbli, kien ukoll korrett u prudenti fi kliemu u
rrikonoxxa |-problemi li I-Gudikatura jkollha tirrinfa¢éja fil-qadi tal-missjoni

taghha. Ta’ dan nirringrazzjah.



Sur President tal-Kamra, jiena dejjem inhares 'il quddiem b’herga ghal
din l-okkazjoni sabiex nisma’ r-riflessjonijiet tieghek fug [-andament tal-
amministrazzjoni tal-gustizzja f'pajjizna u nistqarr li d-diskors tieghek
dejjem sibt fih hsieb profond u osservazzjonijiet intelligenti li lili jaghtuni
fug x’hix nahseb. Ghal darb’ohra, ghalhekk, nirringrazzjak talli gsamt

maghna I-hsieb tieghek.

Huwa accettat li I-gudikant irid jassumi r-responsabbilitajiet tieghu ghan-
nuggasijiet tieghu fil-qadi ta’ dmirijietu. Ghedt il-gudikant, u mhux il-
Gudikatura, ghaliex jehtieg i min jikkumenta fugq dawn l-affarijiet izomm
id-distinzjoni bejn I-Istituzzjoni u I-generalita’ tal-gudikanti u |-
prestazzjoni ta’ gudikanti individwali. It-tendenza li wiehed jiggeneralizza
fil-kritika tieghu u jixhet lill-Istituzzjoni u lill-generalita” tal-gudikanti f’keffa
wahda, kif ghedt int, ma’ hux gust ma’ dawk il-gudikanti li fis-skiet u
b’sagrific¢ju kbir ifittxu biex jirbhu kull ostakolu amministrattiv sabiex
jaghmlu xogholhom tajjeb. Din it-tendenza ta’ generalizzazzjoni ma tghin
xejn sabiex jinstabu soluzzjonijiet dusti ghall-problemi li tirrinfac¢ja I-
amministrazzjoni tal-gustizzja. Il-Gudikatura bhala istituzzjoni kienet u
ghadha wahda sana u integra li taghraf sew ir-responsabbilitajiet taghha
lejn il-pajjiz bhala wiehed mill-organi Ii jifformaw I-Istat. Tinkwieta ruhha
meta tara li, hi X'inhi r-raguni, ma rnexxilhiex taghti dak is-servizz li ¢-
¢ittadin ghandu dritt jistenna minnha, u cioe’, ustizzja fi zmien
ragonevoli. Membri individwali tal-Gudikatura jistghu jongsu fil-qadi ta’
dmirijiethom izda dawn in-nuggasijiet ma jistghux u ma ghandhomx jigu
addossatti fug il-membri kollha tal-Gudikatura jew fuq I-Istituzzjoni bhala
tali. B’danakollu kull gudikant irid izomm quddiem ghajnejh, kif sewwa
ghedt int Sur President tal-Kamra, li I-ghemil tieghu f'ghajnejn in-nies li
ahna nservu jirrifletti wkoll fugq shabu kollha u fuq il-Gudikatura bhala

Istituzzjoni u kull wiehed minna ghandu d-dover u r-responsabbilita’ li



nharsuhom. U forsi dan mhux dejjem gie apprezzat minna I-gudikanti
kollha.

Ftit wara |-ftuh tas-sena forensi li ghaddiet il-Qrati taghna kienu skussati
ghal darb’ohra b’terrimot, li int ukoll, Sur President tal-Kamra, ghamilt
riferenza ghalih, |i rieghed lill-Gudikatura kollha mill-gherug. II-
Gudikatura tilfet hafna u hafna b'dak li gara. ll-fidugja tan-nies fiha giet
imminata radikalment u dan proprju ghaliex I-ghemil ta’ wiehed minn
fostna jirrifletti fug il-Gudikatura kollha u fuq l-operat kollu taghha.
Kulhadd u kull sentenza li nghatat jispiccaw taht suspett. Hsara akbar
minn dik ma tistax issir. Nuggas ta’ servizz akbar minn dak ma jistax ikun
hemm. Dan mhux ghaliex biss kull gudikant ihossu umiljat, imbikkem, u
addollorat b’dak kollu li finalment sehh. Id-dwejjaq u I-piz li hassejt fuqi
dak iz-zmien ma nistax infissru. Fis-sitwazzjoni li zviluppat kif stajt
inserrah ras il-pubbliku dwar integrita’ tal-Gudikatura minkejja n-
nuqqgasijiet serji ta’ whud? Kif stajt ngholli [-moral tal-membri tal-
Gudikatura f'¢irkostanzi bhal dawk? Ikolli nistgarr li sibt hafna konfort u
konsolazzjoni fl-inkontru li kelli mal-Ec¢cellenza tieghu Monsinjur Arcisqof
fil-laggha li kelli mieghu fl-okkazjoni tal-iskambju tal-awguri tal-bidu tas-
sena gdida. Minn hawn nghidlu grazzi. Sibt sostenn ukoll mill-kollegi

tieghi. Nittama li jien kont ukoll ta’ sostenn ghalihom.

Izda bhal dejjem sibt I-akbar sostenn fil-familja tieghi u f'Alla fi zmien li

ghalija kien wiehed mudlam.

Izda |-hsara li saret ma kienetx biss fl-amor proprju taghna. Mhux li kieku
kien hekk. Jien sibt sostenn u konfort. X’sostenn u konfort stajt naghti
jien lill-pubbliku li pprivileggjana bl-inkarigu li namministrawlu gustizzja?

[l-pubbliku li ghandu dritt li jippretendi minn ghandna I-oghla grad ta’



integrita’ fl-imgieba taghna; ghandu dritt ikollu s-serhan tal-mohh i
gieghed jircievi ustizzja inkontaminata u imparzjali. Dan wahdi ma stajtx
naghmlu. Trid tkun il-Gudikatura bhala kullegg li takkwista lura dak li
bhala kullegg tilfet konsegwenza ta’ li gara. Naf li shabi diga jahdmu
hafna, jistudjaw kontinwament, jissagrifikaw hafna. lzda jenhtieg i
nahdmu aktar, nistudjaw izjed u naghmlu sagrific¢ji akbar sabiex naghtu
lura lill-pubbliku s-serenita™ li cahhadnih minnha u I-konvinc¢iment i

ghandu Gudikatura li gieghdha ghas-servizz tieghu.

B’danakollu haddiehor irid ukoll jerfa’ r-responsabbilita’ tieghu.

Bhal ma ghamilt int, Sur President tal-Kamra, ma nistax ma naghmilx
riferenza ghall-ezercizzju li ghaddej bhalissa sabiex jigu identifikati dawk
ir-riformi i jistghu jkunu indikati sabiex tithaffef u titjieb I-amministrazzjoni
tal-ustizzja f'pajjizna. Ezercizzju necessarju u bzonnjuz. Jien kont
ikkritikajt il-metodologija tal-Kummissjoni li giet imwaqqgfa ghal dan il-
ghan. Ghadni kritiku ghaliex il-Kummisjoni ppersistiet fl-istess
metodologija. Kont nistenna tal-angas turija ta’ kortesija akbar da parti
tal-Kummissjoni, u mhux il-Gudikatura |-ewwel darba li ssir taf bil-
kontenut tar-rapporti taghha jkun mill-gazzetti. Jidhirli li [-Kummissjoni
rriteniet li mxiet kif imxiet ghaliex hi demokratika. Bhallikieku d-
demokrazija teskludi [|-kortesija; mentri jien insofri mill-illuzjoni i I-
kortesija hija mhux biss karatteristika tad-demokrazija izda gabel xejn hi

karatteristika tal-gentlomerija. Dagshekk fuq dan |-aspett.

Kien hemm x'wiehed jghid anki dwar il-kompozizzjoni tal-Kummissjoni li
fiha spikka n-nuggas ta’ prezenza ta’ persuni li hadmu fil-kamp penali li
gie rifless f'Certi nuggasijiet u f'Certi rakkomandazzjonijiet dghajfa li
ghamlet il-Kkummissjoni f'dan il-gasam u li ssemmew mill-Gudikatura fit-

tieni rapport taghha b’reazzjoni ghat-tieni rapport tal-Kummissjoni. Dan



it-tieni rapport tal-Gudikatura bir-reazzjonijiet taghha fuq il-hsibijiet u
rakkomandazzjonijiet tal-Kummissjoni ntbaghat lill-awtoritajiet koncernati

Ibierah, u llum ghandu jitgassam ukoll lill-media.

B’danakollu ma rridx niftehem hazin. L-ezercizzju li sar u gieghed isir
huwa indubbjament wiehed posittiv. L-istudju li ghamlet il-Kummissjoni
tal-aspetti kollha tal-gasam tal-amministrazzjoni tal-gustizzja huwa
wiehed wiesgha hafna u dettaljat hafna; f'Certi partijiet dettaljat izzejjed
ukoll ghaliex jidhol minghajr htiega f'materji mikroskopici tal-gestjoni ta’
kuljum tal-operaturi fil-qasam tal-gustizzja u tal-entitajiet, ezistenti u
proposti mill-Kkummissjoni stess. Saru hafna rakkomandazzjonijiet utli u li
ta’ min wiehed jirrifletti dwarhom. Diversi minnhom hemm gbil dwarhom
da parti tal-Gudikatura. Hemm ohfrajn li dwarhom il-Gudikatura ma
tagbel xejn. Dan hu hekk spec¢jalment fil-qasam serju istituzzjonali fejn
certi rakkomandazzjonijiet li geghdin isiru mill-Kummissjoni jimpingu, kif
irrilevajt int ukoll Sur Avukat, fuq l-indipendenza u |-imparzjalita’ tal-
Gudikatura u li I-Gudikatura tqgis li ma humiex negozjabbli. Wagqt li dwar
ohrajn il-Gudikatura hija tal-fehma li jehtigilhom jigu spjegati ahjar jew
ghandhom jigu perfezzjonati. Jien ukoll ma inix hawn ser nidhol fid-
dettall tar-reazzjonijiet tal-Gudikatura ghar-rakkomandazzjonijiet tal-
Kummissjoni fit-tieni rapport taghha; dawn jinstabu fir-rapport li hejjiet il-
Gudikatura wara konsultazzjoni interna u li ser ikun disponibbli ghall-
media llum. Ma hemmx dubju li I-Kummissjoni ghamlet hafna xoghol fi

zmien gasir u dan jisthoqqlu jigi rikonoxxut.

Jidher ¢ar, izda, li I-Kummissjoni kienet ged tahdem taht pressjoni sabiex
tohrog rapporti fiz-zmien gasir li nghatat. Dan irrizulta filli fir-rapporti tal-
Kummissjoni nsibu ¢erti fatti skorretti, disposizzjonijiet legali ezistenti li

ma ttehidx gis taghhom, nuqqgas ta’ aggornament mal-pratti¢i kurrenti,



rakkomandazzjonijiet li fil-fatt huma superfluwi ghaliex diga’, u ilhom, jigu
mhaddma; insomma, certi zbalji ta’ ¢ertu serjeta’ li wiehed ma kienx
jaghmilhom kieku kellu z-zmien adegwat sabiex jirricerka, jiddiskuti,
jivvaluta u jiddeciedi. Fi ftit kliem, il-kwalita™ tar-rapport kienet titjieb kieku
kien hemm aktar zmien ghal konsultazzjoni. Dan jaghti lok ghal thassib
serju dwar wahda mir-rakkomandazzjonijiet tal-Kummissjoni sabiex is-
sentenzi jinghataw f'terminu qasir stabbilit, spe¢jalment jekk dan isir b’xi
disposizzjoni legali vinkolanti. Bl-istess mod li |-kwalita’ tar-rapport tal-
Kummissjoni sofra fl-isforz taghha Ili tikkonforma mat-termini fugha
imposti, hekk ukoll tissogra li ssofri I-kwalita™ tal-gustizzja amministrata
jekk il-gudikanti jigu assoggettati ghal termini gosra u vinkolanti ghall-
ghoti tas-sentenzi. L-izbalji li saru fir-rapport minhabba pressjoni sabiex
johrog fiz-zmien stabbilit jista’ jinghad |i ma kienux ta’ hsara, izda zbalji
simili f'sentenza ta’ Qorti ghall-istess raguni jista’ jkollhom konsegwenzi

ferm serji.

Elementi certament importanti sabiex tithaffef |-amministrazzjoni tal-
gustizzja huma [|-kwantita” u I-kwalita™ tar-rizorsi li jkunu ghad-
dispozizzjoni tal-Gudikatura. Fl-ewwel diskors tieghi f'okkazjoni bhal dik
ta’ llum ridt nisposta l-attenzjoni minn fejn kienet solitament tiffoka u
cioe” fuq in-nuqgqasijiet tas-sistema, ghal fuq in-nuqqasijiet tal-operaturi
kollha fil-qasam tal-amministrazzjoni tal-gustizzja, fug quddiem taghna I-
gudikanti. Ridt li niegfu milli nwahhlu fis-sistema u minflok induru dawra
lejna infusna sabiex nidentifikaw in-nugqgasijiet taghna biex naghmiu

hilitna sabiex nirrimedjawhom.

B’'dak li ghedt dakinhar, izda, b’ebda mod ma ridt nezenta lill-Ezekuttiv
mir-responsabbilitajiet tieghu li jimplimenta strutturi u proceduri u i

jipprovdi r-rizorsi necessarja ta’ persuni u ghodda sabiex il-Gudikatura



tkun tista’ tahdem Db’efficjenza u speditezza. Di fatti dawn iffokajt I-
attenzjoni tieghi fughom f'interventi ohra li ghamilt wara. Dak li kien Prim
Imhallef tal-Istati Uniti tal-Amerika bejn 1-1969 u [-1986, Warren E.

Berger, kien qal i

“Concepts of justice must have hands and feet or they remain sterile
abstractions. The hands and feet we need are efficient means and
methods to carry out justice in every case in the shortest possible

time and at the lowest cost.”

Gie notat fir-rapporti tal-Kummissjoni n-nuggas ta’ sens kritiku fil-konfront
tal-Ezekuttiv f'dan ir-rigward. Biex jinghata ezempju, fir-rapporti tal-
Kummissjoni gatt ma jissemma I-fatt tad-dewmien fil-mili ta’ vakanzi fost
il-Gudikatura. Dan necessarjament jikkawza fi Zmien gasir kumulu
dejjem jikber ta’ kawzi ghaliex waqt li tibga’ I-vakanza ma jkunux jistghu
jinghataw sentenzi mill-Qorti preseduta mill-Imhallef li vvaka postu waqt
li I-kawzi godda jibqghu dehlin. Matul iz-zmien ta’ tliet snin li jien ili fil-
kariga spi¢ccaw mill-Qorti tal-Appell mhux ingas minn erba’ Imhallfin.
F'sena wahda biss, u cioe™ fl-2012, spi¢c¢aw mill-Qorti tal-Appell mhux
ingas minn tliet Imhallfin b’perjodu gasir bejn vakanza u ohra. F'kull kaz
kien hemm dewmien sabiex jigi appuntat Imhallef gdid bil-konsegwenzi li
rriferejt ghalihom. Dan meta |-Ezekuttiv gieghed f'pozizzjoni li janti¢ipa
bi prec¢izjoni d-data meta gudikant ikun ser jirtira mill-kariga. Dwar dan il-

Kummissjoni jidher li ma sabet xejn xtikkritika.

Ma nistax ma nsemmix ukoll li fl-istess perjodu wiehed mill-Imhallfin
komponenti I-Qorti tal-Appell ghamel xahar indispost li matulu s-sezzjoni
in kwistjoni ma setghetx tisma’ l-appelli quddiemha izda fl-istess zmien |-

appelli godda bagghu jizdiedu.



Fis-sentejn li gejjin ser jirtiraw bl-eta” mhux ingas minn erba’ Mhallfin
ohra. Nawgura li I-Ezekuttiv jibda jahseb minn ferm gabel sabiex isib
kandidati xierga biex jimlew il-vakanzi li ser jinholqu jekk irridu ghal
darb’ohra nevitaw li jkollna stagnar fl-ipprocessar tal-kawzi bil-
konsegwenzjali kumulu ta’ kawzi pendenti. Jiena naf bhala fatt |i d-
dewmien fil-mili ta’ vakanzi mhux dejjem kien ghal kollox dovut ghan-
nuggas ta’ azzjoni fil-hin mill-Ezekuttiv. Hafna drabi, minkejja I-isforzi tal-
Ezekuttiv, dawk il-persuni li jkunu kandidati xierqa u li jigu offruti
jokkupaw il-kariga ta’ gudikant jirrifjutaw |-offerta ghaliex ikunu tal-fehma
li I-kundizzjonijiet tas-servizz tal-Gudikatura ma jkunux attraenti bizzejjed
biex jindu¢uhom jabbandunaw il-prattika privata taghhom Ili tkun ged
tirrendilhom hafna aktar milli tirrendilhom il-kariga ta’ Mhallef jew
Magistrat. Din hi realta’ li fl-interess pubbliku trid tigi rinfac¢jata jekk
irridu verament titjieb il-kwalita™ u |-puntwalita’ tal-amministrazzjoni tal-
gustizzja anki jekk tista’ twassal ghal mizuri li ma jkunux populari. Aktar u
aktar trid tigi rinfac¢jata din ir-realta’ jekk ikun hemm il-hsieb li jigu
introdotti mizuri li jkomplu jaghmlu aktar restrizzjonijiet fuq il-liberta™ u I-
privatezza tal-membri tal-gudikatura u li jkomplu jirrendu I-kariga ta’

gudikant ingas attraenti milli diga™ hi.

Jien nistgarr li bhalek ninsab xettiku kemm minghajr zieda sostanzjali fin-
numru tal-gudikanti ser jirnexxilna nilhqu I-livell ta’ efficjenza fl-
amministrazzjoni tal-gustizzja li tkun tikkompara ma’ dak ta’ pajjizi
Ewropej ohra meta kif stqarrejt int korrettement in-numru ta’ gudikanti
fMalta ras ghal ras huwa n-nofs ta’ dak li hu fl-Ewropa. Ghalkemm il-
Kummissjoni jidher li ged tissuggerixxi xi zieda fin-numru ta’ gudikanti
dan jidher li ser jibga’ ferm 'il boghod minn dak li nsibu f'pajjizi ohra

Ewropej. B'danakollu I-Gudikatura kommessa li taghmel I-ghalmu taghha



sabiex jintlahaq I-ghan ta’ gustizzja fi zmien ragonevoli bir-rizorsi, umani

u xort’ohra, li jkunu ghad-dispozizzjoni taghha.

Izda angas ma sabet xejn Xx'tikkritika I-Kummissjoni dwar id-dewmien
sabiex jimtlew il-vakanzi li matul is-sena jinholqu fil-gasam amministrattiv
fost I-impjegati li jappoggjaw lill-Gudikatura fix-xoghol taghha. Bizzejjed
li nsemmi li bhalissa hemm mhux ingas minn 29 vakanza ghal skrivani li
l-parti kbira minnhom tirrisali ghall-2012. Bhala konsegwenza hemm
mhux ingas minn 13-il gudikant minghajr l-appogg mehtieg sabiex ikunu
jistghu jaghmlu x-xoghol taghhom bl-effi¢jenza li kulhadd legittimament
jistenna. Dan apparti li numru mill-iskrivani in kwistjoni huma mehtiega
sabiex ikomplu jtejbu s-sistemi tal-informatika fil-Qorti u sabiex jipprovdu

appogg dejjem akbar lill-Gudikatura kif hu mehtieg.

Hemm ghaxar vakanzi ghal messaggiera li wkoll jirrisalu ghall-2012 u
ghadhom fil-process li jimtlew waqt li hemm 11 il-vakanza ghal deputati

registraturi.

Dejjem jghaddu xhur shah minn meta tinholoq il-vakanza sabiex din
timtela u dan certament ma jghinx ghall-ippro¢essar b’heffa tal-

proceduri.

Naturalment, il-kawzi ma jidde¢iduhomx il-messaggiera jew id-deputati
registraturi izda jekk il-process ta’ kawza ma jinzammx aggornat Kkif
imiss, jekk il-verbali ma jigux tajpjati u inseriti fil-proc¢ess, jekk dokumenti
esibiti ma jinstabux, jekk xiehda ma tigix traskritta tempestivament, jekk
rikorsi ma jingibux ghall-attenzjoni tal-gudikant, dan kollu johloq dizgwid

u jtawwal il-proc¢eduri.



Izda anki fil-qasam ta’ appogg lill-gudikant fl-ghoti tas-sentenzi nsibu
problemi simili ghaliex gieghed ikun hemm rizenji ta’ spiss minn fost |-
assistenti gudizzjarji li jigu ngaggati u I-vakanzi li jinholqu imbaghad
jiehdu zmien twil sabiex jergghu jimtlew. Gieli anki sena ghaddiet gabel

timtela vakanza.

Dan id-dewmien fil-mili ta’ vakanzi fil-gasam amministrattiv ukoll
jikkontribwixxi ghal inefficjenza fl-ipprocessar tal-kawzi. Kont nistenna li I-

Kummissjoni kien ikollha xi haga x’tikkummenta fug dan |-aspett.

Bhal ma |-Ezekuttiv ikun pront li jimponi fast tracking tal-kawzi fejn ikun
involut hu dagstant ghandu jkun pront li jimponi fast tracking fil-process

ta’ reklutagg ta’ staff biex jahdmu fil-Qrati.

U la darba semmejt lill-impjegati tal-Qorti ppermettuli, bhal ma kull sena
nhossni doveruz li naghmel, kelma ta’ ringrazzjament lill-istaff kollu tal-
Qorti, inkluzi lill-assistenti qudizzjarji, ghax-xoghol siewi taghhom matul
iIs-sena u ghall-pac¢enzja |i jiehdu bina I-Imhallfin meta nduru lejhom
ghall-bzonnijiet taghna. Mhux dejjem nuru li napprezzaw ir-restrizzjonijiet
li huma wkoll iridu jahdmu bihom. Kultant nitilfu I-pac¢enzja. Irridu
ningdew illum qgabel ghada u ma napprezzawx li dan mhux dejjem
possibbli. Ikkumpatuna. L-irritazzjoni taghna tkun gejja mill-volonta’ li
nahdmu u I-frustrazzjoni meta nsibu li ma nistghux nandmu kif nixtiequ.

Grazzi.

Imbaghad hemm ukoll il-problema ta’ spazju li llum -il gurnata saret
wahda akuta. ll-bini prezenti tal-Qrati sar zghir wisq. Hemm min jahseb li

nofsinhar ukoll. Fil-fatt |-Imhallfin u [-Magistrati diga” jahdmu wara

nofsinhar ukoll. 1zda hemm problemi sabiex dawn jandmu regolarment
wara nofsinhar: kemm ghaliex ix-xoghol tal-Awla wara kull seduta jrid isir
f'’xi hin, kemm minhabba I-esigenzi tal-avukati li jsostnu li wara nofsinhar
ikunu jridu jaghmlu x-xoghol taghhom tal-uffi¢ju u jiltagghu mal-klijenti,
kemm ghaliex fis-Sajf I-impjegati jahdmu nofs ta’ nhari, kemm ghaliex in-
nuggas regolari ta’ staff ma jippermettix li dan jigri peress li staff li
normalment jaqdi ¢ertu gudikant ikollu jigi temporanjament im¢aglaq biex

jaqdi gudikant iehor.

Izda anki kieku kien hemm Awli bizzejjed ghal kulhadd tibga’ I-problema
ta’ sigrieti jew uffic¢ji ghall-gudikanti; diversi fil-fatt ma ghandhomx
sigrieta dicenti ghaliex hafna drabi jinholoq l-ispazju billi sigrieta Ii tkun
appena adegwata tigi diviza fi tnejn sabiex taqdi |-htigijiet ta’ mhallfin jew
magistrati godda bil-konsegwenza |i I-ispazju tal-gudikant qieghed
dejjem jickien ghal kulhadd.

Informat li I-bini I-gdid li huwa intiz biex jinholoq spazju ghas-sigrieti tal-
gudikanti ma hux ser ikun bizzejjed sabiex kull imhallef u magistrat ikollu
s-sigrieta tieghu ta’ dags xieragq u ghalhekk ser tinholoq il-problema ta’

min ser jic¢aglaq u min ser jibga'.

L-ispazju dedikat lil-librerija jehtieq jikber. Li jikber il-vot ghal-librerija
huwa essenzjali izda dagstant importanti hu li jikber I-ispazju fejn il-kotba
jkunu jistghu jinzammu ghaliex inutli takkwista kotba imbaghad ma ssibx
fejn tgieghdhom.

Ma nixtiegx intawwal izda xtaqt nghid xi haga wkoll dwar il-Kummissjoni

ghall-Amministrazzjoni tal-Gustizzja peress li ta’ spiss tigi mghobbija

ingustament mill-pubbliku, mill-media u issa anki mill-Kummissjoni dwar

Riforma Holistika fil-Qasam tal-Gustizzja, b’responsabbilitajiet u kolpi i
huma ta’ haddienhor. Il-Kummissjoni tigi kkritikata minhabba nuqgqgas ta’
trasparenza. lzda din hi konsegwenza tad-dover ta’ konfidenzjalita®
impost fugha bil-ligi u ghalhekk jekk xi hadd irid ifittex il-kolpevoli dan ma
hux c¢ertament fi hdan il-Kummissjoni ghall-Amministrazzjoni tal-
Gustizzja. L-istess Kummissjoni giet ikkritikata minhabba n-nuggas ta’
sanzjonijiet effettivi. 1zda I-Kummissjoni tista’ timponi biss dawk il-mizuri
previsti mil-ligi u ghalhekk jekk is-sanzjonijiet li tista’ timponi huma
ineffettivi ghal darb’ohra ghal dan ma tahtix il-Kummissjoni. Tigi kkritikata
ghaliex timxi bil-mod. Izda gabel xejn biex wiehed jiggudika hix miexja
bil-mod jew le wiehed irid ikun informat dwar id-diffikultajiet Ii jingalghu
fkull kaz partikolari izda din I-informazzjoni ma tistax tinghata mill-
Kummissjoni minhabba I-konfidenzjalita imposta fugha mil-ligi. Barra
minn hekk ir-ritmu tal-pro¢eduri huwa kundizzjonat ukoll mir-rizorsi Ii |-
Ezekuttiv joghgbu jipprovdilha. Bizzejjed jinghad i [-istaff tal-
Kummissjoni jikkonsisti fi skrivan wiehed u segretarja. La ghandha
traskritturi, la ghandha uffic¢jali ezekuttivi, u angas hadd izjed. Biex ma
nsemmix in-nuqggas ta’ ghodda ohra adegwata. B’danakollu hija dejjem
iI-Kummissjoni li hi dejjem fil-mira tal-kritika li ssir minflok ma tigi kritikata
I-ligi u min ghandu s-setgha li jibdilha jew i jipprovdilha r-rizorsi

necessarja.

[I-Kummissjoni ripetutament spjegat ir-restrizzjonijiet li tahthom trid
tiffunzjona skont il-ligi izda b’'danakollu I-ispjegazzjonijiet taghha
ripetutament jagghu fug widnejn torox. U sfortunatament il-media kultant
flok jilluminaw lill-pubbliku dwar il-pozizzjoni korretta jkomplu jalimentaw
l-idea li [-KKummissjoni kappri¢¢josament tippersisti fin-nuggas ta’
trasparenza. Hekk, wara li I-Kummissjoni giet avvi¢inata minn gurnal

ghal informazzjoni dwar proc¢eduri pendenti quddiemha u I-gurnal ghal

darb’onra giet spjegata lilu li -Kummissjoni kienet prekluza mil-ligi milli
taghti I-informazzjoni mitluba I-istess gurnal johrog bit-titolu b'ittri grassi
“ll-kummissjoni tirrifjuta taghti spjegazzjoni ...” u b’hekk taghti I-
impressjoni li I-Kummissjoni tista’ taghti spjegazzjoni izda ged tirrifjuta

taghmel dan. Dan ma hux gust.

Hadt ftit tal-hin biex nispjega I|-hsibijiet tieghi. |zda ghamlu kuragg, it-
tmiem gieghed fil-grib. U dik ma hix xi twiddiba apokalittika.

lI-Gudikatura wkoll tiehu inizjattivi sabiex fil-limiti tal-kompetenza taghha,
taghmel |i tista’ sabiex tikber I-efficjenza fl-ipprocessar tal-kawzi. Hekk
wara diskussjonijiet mal-Kamra tal-Avukati giet introdotta sistema ta’
smiegh tal-kawzi bl-appuntament u b’hin determinat ghas-smiegh. Fil-
fehma tieghi is-sistema fl-Appell gieghda tahdem pjuttost sew.
Jiddispjacini nisma’ minghandek, Sur President tal-Kamra, li xi whud
mill-gudikanti ma humiex isegwu din is-sistema. Napprezza jekk nigi
nformat, anki konfidenzjalment, dwar min huma dawn I-Imhallfin sabiex
nindaga x'tista’ tkun ir-raguni ghal dan. Nifhem i jista’ jkun hemm
diffikulta” fit-thaddim tas-sistema fil-grati fl-ewwel istanza fejn |-esigenza
ta’ smiegh ta’ xhieda tista’ tirrendi difficli li I-gudikant izomm mal-pjan
stabbilit. 1zda tajjeb nistudjaw X’jista’ jsir sabiex is-sistema tithaddem
b’uniformita’ fost il-gudikanti kollha ghaliex altrimenti wiehed itellef lill-

iehor.

Mizura ohra li hadet il-Qorti tal-Appell hi li zdiedet seduta nhar ta’ Hamis
li fihom jinstemghu appelli li skont il-ligi ma humiex fast tracked. Il-fast
tracking bil-ligi ta’ numru konsiderevoli ta’ kawzi kien gieghed jikkawza li
l-appelli fast tracked dejjem jinghataw priorita’ fug kawzi ohra bir-rizultat

li dawk l-appelli li ma humiex fast tracked jingabzu minn ohrajn u

ghalhekk iz-zmien taghhom biex jinstemghu jitwal. B'din is-seduta i
zdiedet gieghed isir sforz biex dawk il-kawzi li ma humiex fast tracked
bil-ligi ma jibqghux dejjem lura u jingabzu minn appelli li bil-ligi jridu jigu

fast tracked.

Apparti dan bhala Prim Imhallef minn mindu assumeijt il-kariga tieghi, bil-
kollaborazzjoni tal-kollegi Mhallfin |-ohra u tal-Magistrati, gieghed isir
sforz sabiex ma jkunx hemm astensjonijiet bla raguni valida skont il-ligi,
sabiex it-tahrig jiddisturba mill-ingas ix-xoghol skedat tal-Qorti u sabiex
ikun hemm aktar awto-dixxiplina fug safar barra mill-perjodi tal-ferjat.
Dan kollu jghin, anki jekk mhux f'xi mizura straordinarja, sabiex kemm

jista’ jkun tikber |-effi¢jenza fl-ipprocessar tal-kawzi.

Naghlaq billi mill-gdid ghan-nom tal-kollegi tieghi Mhallfin u Magistrati
nikkonferma d-determinazzjoni u I-volonta® tal-Gudikatura sabiex
nahdmu flimkien mal-organi |-ohra tal-Istat sabiex naghtu lill-pubbliku
dak is-servizz |i jixraglu. Ahna Ikoll impenjati filli nikkontribwixxu
kostruttivament lejn ir-riformi necessarji biex jintlahag dan il-ghan u
hemm disponibbilita® totali u rieda tajba sabiex nahdmu flimkien mal-
operaturi I-ohra fil-gasam tal-gustizzja f'din id-direzzjoni ta’ fejda ghall-

poplu taghna. Konvint li naslu.

Nirringrazzjakom minn galbi tal-attendenza taghkom. Insellmilkom

Uffi¢¢ju tal-Prim Imhallef
1.10.2013

